
KULTURA POLITIKO BERRIARI BURUZKO DELIBERAZIO GUNEA 

Gunea, 2022ko martxoaren 17a, 11:30-13:30 

Egitaraua 

Ordutegia 

Jardunaldiare

n aurkezlea 

eta gidaria 

Gaia 
Aurkezlea/dinamiz

atzailea 

11:30-11:35 

 

Jose Ignacio 

Asensio  

Ongietorria  

Jose Ignacio 

Asensio. GFAko 

Ingurumeneko eta 

Obra 

Hidraulikoetako 

foru diputatua 

11:35–11:45 
Eztabaida-esparruaren aurkezpena 

eta definizioa 

Mónica Pedreira 

GFAko 

Ingurumeneko 

zuzendari nagusia 

11:45 - 12:15 

Biodibertsitatearen kontserbazioa 

eta klima-aldaketarekiko borroka, 

erronkak eta tresnak 

Fernando 

Valladares. 

Biologian 

doktorea, Ikerketa 

Zientifikoen 

Kontseilu 

Nagusiko 

ikertzailea 

12:15-13:25 Talde dinamika 
TTGRko parte-

hartzaileak 

13:25-13:30 Ebaluazioa eta itxiera 

Leire Goienetxea 

eta José Ignacio 

Asensio 

Parte hartzaileak 

- José Ignacio Asensio Bazterra 

- Mónica Pedreira 

- Nerea Errasti 

- Iker Zubimendi 

- Maite Arana 

- David Zabala 

- Mikel Orive 

- Dorleta 

- Jesús Alquézar 

- Iñigo Muguruza 

- Carmen Jaca 

- Enrique Ramos 

- Iñigo Doria 

- Eduardo Castellano 

- Izaskun Suberbiola 

- Xabier Curto 

- Jon Zubizarreta 

- Amaia Otazo 

- Ibone Ametzaga 

- Leire Goienetxea 

- Ainhoa Arrona 

- Naia Begiristain 

 

 

Ongietorria 

Jose Ignacio Asensiok saioa hasi eta adierazi du egun berezi bat dela, Fernando 

Valladares egoteagatik. Saioaren garrantzia azpimarratu du eta eskerrak eman dizkie 

parte-hartzaile guztiei agertzeagatik. Azaldu du Think Tank-en ibilbidea oso berezia 

izaten ari dela, eta taldean etorkizunari begira sortzen diren lanak oso bereziak izango 

direla. “Lanaldi trinko bat izango da; Fernando hemen izatea luxu bat da”. 

 

Eztabaida-esparruaren aurkezpena eta definizioa 

 Mónica Pedreirak hartu du hitza eta azaldu du helburua dela Think Tankeko 

parte-hartzaileekin batera diseinatzea eta aktibatzea funtsezko palankak, hazkunde 

jasangarriko estrategia berri baterantz joateko. “Funtsezkoa izan da biodibertsitatean 

eta azpiegitura berdeetan lan egitea. Lehen saio bat egin genuen, eta gogorarazi genuen 

zer esan nahi duen horrek. Diseinatu genuen zein ziren ekintza eta politika nagusiak gure 

lurraldeak aurrera egin dezan biodibertsitatearen kontserbazioan”. Jarraitu du esaten 

helburua dela gai izatea helarazteko zergatik den hain garrantzitsua biodibertsitatearen 

kontserbazioa, egiten dituen ekarpenei buruzko mezu zehatzekin helarazi ere, eta 

zergatik kontserbatu behar den. “Landu nahi ditugu bai arautze alderdiak bai 

administrazioen arteko korrelazioa”. Arazo bat identifikatu du, hots, erakundeen arteko 

lankidetzarena, baliabideen erabilera eraginkorra egiteko. “Erakunde egiturak 

konplexutasun maila handia du, eta guretzat oso garrantzitsua izango da egitura hori 

gaurko saioan. Dinamikaren aurretik, Fernando Valladares gurekin edukitzeko plazerra 

eta zortea izango ditugu, kontatuko baitigu zer ekarpen egiten duen biodibertsitateak 

eta zergatik den hain garrantzitsua”. 

 

Biodibertsitatearen kontserbazioa eta klima-aldaketarekiko 

borroka, erronkak eta tresnak   

 Fernando Valladaresek eskerrak eman ditu Think Tank-aren saiora gonbidatua 

izateagatik. “Gaur, gure ikerketaren piezaren bat kontatzeko luxua izango dut. Nire 

helburua izango da pixka bat gehiago zehaztea azpiegitura berdea, eta hori modu 

entretenigarri batean azaltzea. 

 “Lehenik eta behin, paseo bat emango dugu mangladietan barrena, 

biodibertsitatearen kontserbazioaren eta klima-aldaketaren aurkako borrokaren gaiari 

heltzeko. Mangladiek izugarrizko ekosistema osatzen dute. Baina, mangladi horien 

laurden bat desagertu egin da jada. Itsas mailaren igoera, itsasoak gainezka egitea, 

atmosferaren beroaren zati bat ozeanoetara joatea … ekosistema horiek desagertzearen 

ondoriozko arazoak dira. Itsas-gainezkatzea bereziki kezkagarria da, ez baita modu 

linealean hazten, modu esponentzialean baizik: gainezkatzeari eragiten dioten beste 

faktore batzuk ere badaude. Hau da, itsasoa gutxi igo arren, gainezka egingo du 

nabarmen, eta olatuak handituko dira  okerrera eginez». Era berean, azaldu du 

mangladiek gizakiak babesten dituztela tsunamietatik eta oldarretatik. «Populazioaren 

erdia tsunamia izateko arriskua duten lekuetan biziko da».  

Jarraitzen du azalduz beharrezkoa dela biodibertsitateari buruzko 

sentsibilizazioa handitzea, egun dauden arazoak konpontzeko. «Guk ez dugu 

biodibertsitatea babesten: berak  babesten gaitu gu. Naturaren funtzioak betetzeko 

ezinbestekoak diren piezen bilduma bat da biodibertsitatea. Zientziak ez ditu prozesu eta 

funtzio guztiak ezagutzen». Covid-19aren adibidea jarri du: «Ez ginen jabetu 

biodibertsitateak era horretako gaixotasunak murrizten dituenik. Pandemia bat faktore 

askoren emaitza da, baina gehienak egoera txarrean dagoen ingurumen baten ondorio 

dira. Espezieak ezabatzearen ondorioz, naturatik eratorritako infekzio gehiago hartzen 

dituzte gizakiek. Sistema immune osasungarririk gabe, adibidez, animalia batek askoz 

eta infekzio gehiago ditu. Bai gu, bai natura, patogenoz beteta gaude, eta klima-

aldaketak eragina du horrekin guztiarekin. Klima-aldaketak infekzioak izateko arriskua 

areagotzen du”.  

Fernando Valladaresek azaldu duenez, taldearen immunitatea nahiko kontzeptu 

onartua da, baina paisaiaren immunitateari buruzko kontzeptua ez da hain ezaguna. 

«Badira osasuna babesten duten paisaiak. Paisaia horiek baliagarriak dira gaixotasun 

infekziosoen jauziak arintzeko eta hesi gisa aritzeko”.  

Azpimarratu du leheneratze ekologikoko jarduerak funtsezkoak direla 

zoonosiaren aurka  eta mesedegarriak osasunerako. «Leheneratze ekologikoa osasun 

publikoko zerbitzu bat da. Ekosistemak baldin baditugu, haiek arriskuak prebenitzen 

dituzte. Adibidez, LYME gaixotasunak bektore argi bat du: kaparrak. Japoniako espezie 

batek Ameriketako Estatu Batuen zati bat inbaditu zuen, eta gaixotasun zoonotiko hori 

zabaldu zuen. Konponbidea leheneratze ekologikoko jarduera bat izan zen: espezie 

inbaditzailea desagerraraztea. Horrek berekin ekarri zuen herritarren osasuna 

hobetzea». Adierazten du naturarekin bat egin behar dela eta naturan bertan 

oinarritutako konponbideak proposatu behar direla. «Ibaiari galdetu behar zaio, guk 

geuk geure konponbideak inposatu beharrean». 

 Fernando Valladaresek azaldu du bere ikerketa-taldea produktibitatearen eta 

biodibertsitatearen arteko erlazioak aztertzen ari dela munduko hainbat basotan. 

«Produktibitatearen eta biodibertsitatearen arteko erlazioak aztertu ditugu, 

ekosistemaren zerbitzuak edo propietateak ote ziren jakiteko. Erlazio positiboa aurkitu 

dugu produktibitatearen eta zuhaitzen artean, baina ez da erlazioa esponentziala. 

Aberastasuna gutxitzen denean, produktibitatea ere gutxitu egiten da. Basoek zehazten 

dute, neurri handi batean, gure ekonomia. Kaltetutako biodibertsitatearen ondorioz 

milioika dolar galtzen badira, ekonomiak ezin du aurrera egin. Kalteak konpontzea, 

kontserbazioa kostatzen denaren bikoitza kostatzen zaigu. Beraz, kontserbatzea 

errentagarriagoa da». Ondoren azaldu du naturarentzat gero eta leku gehiago dagoela 

eta, beraz, gizakien gizarteek gehiago eskatzen dietela ekosistemei.  Hau da, 

ekosistemak funtzio anitzekoak izatea. Esan duenez, baso desberdinenek ez dute funtzio 

zehatzik maximizatzen. Aitzitik, funtzio guztiak nahiko ondo betetzen dituzte. 

«Decathlon bat irabazten duenak ez du errekor absoluturik ezertan. Baina kirol asko 

ondo egiten dituen kirolaria da. Ekosistema batek funtzio asko betetzea nahi badugu, 

ikuspegi hori eduki behar dugu. Funtzio asko burutzen dituzten basoak nahi ditugu». 

Fernando Valladaresek adierazi duenez, biodibertsitataren krisia eta klima-

aldaketaren krisia bereizita lantzen dira, baina elkarrekin aztertzeko ahalegina egin 

beharko litzateke, erronken jatorria identifikatzeko eta estrategia komunak 

planteatzeko. Hiri inguruneari dagokionez, espazio horrek biodibertsitatea planteatzeko 

modu asko eskaintzen dituela aipatu du: «Hirietako parkeak eta lorategiak ere oso 

ondare maitatuak eta babestuak dira. Baina hiri-ingurunea haratago doa: oinarrizko 

osasun kontua da. Berdeguneek kutsadura eta hainbat gaixotasun izateko arriskua 

gutxitzen dituzte, infekzioak arintzen dituzte eta bero boladak murrizten dituzte. Klima-

aldaketaren eta biodibertsitatearen artean interakzio ugari daude, eta interakzio kate 

horretan hiri-ingurunea oso garrantzitsua da. Berdeguneek ere hainbat 

nahasmendutatik babesten gaituzte, hala nola depresiotik, antsietatetik, anorexiatik eta 

eskizofreniatik». Gogorarazi du kontuan izan behar dela naturak gizateria babesten 

duela: "biodibertsitatea zer garrantzitsua den ulertu behar da. Berak babesten gaitu, eta 

ez alderantziz».     

Fernando Valladaresek bere hitzaldiarekin jarraitu du, gai ekonomikoa aipatuz. 

«Oso errentagarria dela ez dago zalantzarik; pandemia bati aurre egitea, bakar bati, 

askoz gehiago kostatzen zaigu pandemia guztietarako prebentzio-sistema bat ezartzea 

baino. Pandemia guztiak prebenitzen baditugu diru asko gastatuko dugu, baina epe 

luzera askoz merkeagoa izango da. Hau da, inbertsio bat da». Hizlariaren iritziz, 

ekonomia-eskolek idealizatzen jarraitzen dute gai hau: zenbat eta teknologia gehiago, 

orduan eta gaitasun handiagoa klima-aldaketa auzitan jartzeko. Zehaztu duenez, «barne 

produktu gordina hazi ahala, ingurumen aztarna ere hazi egiten da. Diruak eta 

teknologiak gure ingurumen aztarna ahulduko dute? Egia da norberak hautematen 

dituen ongizatea eta zoriontasuna handitu egiten direla muturreko pobreziatik ateratzen 

denean. Muturreko pobreziatik kanpo, diru gehien duen jendea ez da zoriontsuagoa. 

Hiria zenbat eta handiagoa izan, oro har, orduan eta tristeagoa da jendea aberastasun-

atalase jakin batetik aurrera. Hor ikusten da hiritarren eragina».  

Azpiegitura berdeari buruz hitz egin du berriz ere, eta adierazi du kontzeptu hori 

lokaletik orokorrenera doala. «Europar Batasunera iristen da, bere zuzentarauekin. 

Baina, zer arazori egin behar diogu aurre?» 

Azaldu du, lehenik eta behin, gizarteak espezieen galera bati egin behar diola 

aurre: «ez dago fluxu biologikorik biodibertsitatearen galera bermatzen duenik. Bizitza 

galtzen ari da lurzoruen erabileren aldaketen eta klima-aldaketaren erruz». Bigarrenik, 

paisaien naturaltasuna berreskuratzearen alde egin behar dela gaineratu du:  «natura 

ez da toki bat soilik, tresna bat ere bada. Azpiegitura berde bat ezartzearen helburua da 

berdeguneak berriro konektatzen laguntzea. Ekosistemak ondo zainduta egoteko». 

Jarraian esan du hainbat elementu hartu behar direla kontuan. Alde batetik, nukleo-

eremuak, natura sareak berak osatuak, eta korridore ekologiko zabalagoak, espezieen 

mugimendua ahalbidetzen dutenak, isolatuta gera ez daitezen. «Konektibitatea 

sustatzeko, lurraldea antolatu behar da: «adibidez, lurzoru emankorretan industrialdeak 

ez jartzea eta izan dezakegun inpaktua neutralizatzea».  

Fernando Valladaresek, bere hitzaldia amaitzeko, Europak planteatzen duenari 

buruzko lau xehetasun azaldu ditu. «Alde batetik, leheneratzea funtsezkoa izango da. 

Hiru sektore ekonomiko aldatu behar dira. Europako nekazaritza politika ez da berdea, 

eta politikek hutsune asko dituzte. Elikagaien segurtasuna ez da arriskutsua gaur egun. 

Arriskua biodibertsitateari lotuta dago. Gaur egungo Europako politikak lehentasuna 

ematen dio nekazariari, ekoitz dezan. Garrantzitsuena ekoiztea da, eta gero ikusiko da. 

Politika horrek ez du ekoizpenaren kanpo-efektuak kontuan hartzen: hiru txerri ekoizten 

dira, baina ez dira txerriaren hondakinak kudeatzen. Azkenik, prezioak sakratuak dira, 

eta ez dira ukitzen. Europak asmo on asko ditu, bana baita kontraesan ugari ere». 

Fernando Valladaresek  bere hitzaldia amaitu du eta eskerrak eman dizkie parte-

hartzaile guztiei. 

 

Talde dinamika 

Leire Goienetxeak hitza hartu du Fernando Valladaresi eskerrak emateko eta 

talde dinamikari hasiera emateko.  

Mónica Pedreirak txanda ireki du, parte-hartzaileek beren ikuspegia eman 

dezaten talde dinamikarekin hasi aurretik. 

Ibone Ametzagak adierazi du ados dagoela Fernando Valladaresek 

esandakoarekin, hau da, «konturatu behar dugu naturak babesten gaituela, hori 

azpimarratu nahi dut». Lurralde osoa da garrantzitsua, eta dirua ondo inbertitu behar 

dugu».  

Leire Goienetxea talde dinamikak nola funtzionatuko duen azalduko du: «Mahai 

bakoitzean anfitrioi gisa jardungo duen pertsona bat dago. Anfitrioiek ekarpen guztiak 

idatziko dituzte. Zuek mugituko zarete mahaitik mahaira. Zuen ekarpen guztiekin mapa 

bisual bat egingo dugu. Hastera goaz, hamabost minutu barru abisatuko dizuet, eta 

txanda aldatuko dugu». 

 

Ebaluazioa eta itxiera 

Eztabaidan ordubetez aritu ondoren, Leire Goienetxeak parte-hartzaileen 

ekarpen guztiak jaso ditu, eta mahaietan dituzten ebaluazio-orriak bete behar dituztela 

gogorarazi die.   

Mónica Pedreirak azaldu du ekainaren 9an amaituta egongo dela azpiegitura 

berdeen ekintza plana. «Osatuta ekarri nahi dugu, zuek egin dituzuen ekarpen guztiak 

jasota. Horrela, gauzatu aurretik zuen itzulketa izango dugu. Hori da kronograma». 

Mónica Pedreirak eskerrak eman dizkie parte-hartzaile guztiei, eta hurrengo saiora arte 

agurtu da. 

 

 

Eranskinak 

a)Lanerako 9. dokumentua 

 

THINK TANK 

BERRESKURATZE BERDEARI BURUZKO EZTABAIDA GUNEA 

Lanerako 9. dokumentua 

3. saioa, II. zikloa 

2022ko martxoaren 17a 

 

Green Recovery Think Tankaren bigarren ziklo horretan, Europako Itun Berdearen 

palanka politiketako batean jarri zen arreta: biodibertsitatea eta azpiegitura berdeak. 

 

Ekintza eta proiektu esperimentalen ibilbide orrian ezarritakoari ekiteko asmoz, 

betiere lurraldeak politika egokiak txertatu ahal izan ditzan neutraltasun klimatikoa eta 

ekonomiaren deskarbonizazioa lortze aldera, eztabaida-taldea lanean hasi zen alderdi 

hauen inguruan: biodibertsitatearen garrantzia, Gipuzkoaren egungo egoera, 

lurraldeak aurrean dituen behar eta erronkak, ideiak, ekintzak eta proiektuak, eta 

aldaketan inplikatutako eragile bakoitzaren zeregina. 

 

Saio horren ondoren, landu beharreko hainbat alderdi hauteman ziren, hala nola 

lurraldeko biodibertsitatearen inguruko komunikazioa, hedapena eta 

sentsibilizazioa, eta lurraldeko Azpiegitura Berdeen Sarea. Gai horiek urtarrilaren 

27ko saioan aztertu ziren.  

Taldeko lan saioari esker, hainbat ekarpen biltzen dituen mapa bat sortu ahal izan da. 

Mapa hori jarraian aurkeztuko da, eta hortik ekintza berriak sortuko dira.      

Araudia, koordinazioa eta eragileen sarea 

Biodibertsitatea babesteko eta azpiegitura berdearen zerbitzu ekosistemikoak 

bermatzeko, ezinbestekoa da lurraldearen erabilera eta ustiapena arautzea eta mugak 

ezartzea.  

 

Gainera, klima-aldaketari aurre egiteko beharrak lurraldearen gaineko premia eta 

eskaera berriak dakartza: klima-aldaketa arintzeko, lurzoruan eta landaredian 

karbonoa xurgatzeko gaitasuna hobetu behar da, eta aurre egin behar zaie gertatzen 

ari diren aldaketei; halaber, gure sistema naturalen erresilientzia gehitu behar da, 

biodibertsitatea kontserbatuz eta konektagarritasuna bermatuz. 

 

Gipuzkoaren kasuan, lurzoruaren eskaera eta errekerimendu horiek guztiak, gainera, 

lurralde txiki eta biztanleria-dentsitate handiko eremu batean gauzatzen dira, non 

gutxienez lau administrazio maila dauden eta interes ekonomiko eta sozial sektorial 

ugari.  

 

Erabilera eta eskaera horiei guztiei erantzuteak eta bateratzeak lurraldearen 

ustiapenaren eta erabileraren eta haren kontserbazioaren arteko oreka zaila lortzea 

eskatzen du. Oreka hori lortzeko tresna gisa, alderdi hauek erabili beharko ditugu: 

1. Lurzoruaren jarduerak eta erabilerak arautzen dituzten legeak, bai eta 

naturaguneak babestekoak ere, lurralde antolamenduko planak barne.  

2. Administrazioen arteko koordinazio ona lurraldearen gainean jarduten eta 

arautzen duten erakundeen artean, eta sektore desberdinen arteko akordioak 

bilatzea.  

3. Gipuzkoako azpiegitura berdearen sarea hobetzeko eragileen sare bat 

ezartzea.  

 

BIODIBERTSITATEARI ETA AZPIEGITURA BERDEEI BURUZKO SAIOAREN LABURPENA, 

EKARPENAK ETA ONDORIOAK 

Green Recovery Think Tankaren 2022ko martxoaren 17ko saioan eztabaidatu zen nola 

definitu eta nola aplikatu lurzoruaren jarduerak eta erabilerak arautzeko legeak eta 

naturguneak babestekoak; administrazioen arteko koordinazio ona sustatzea eta 

akordioak bilatzea; eta Gipuzkoako azpiegitura berdearen sarea hobetzeko eragileen 

sare bat ezartzea.   

 

Jarraian jasotzen diren mapetan, talde-dinamikan parte hartu duten pertsonek gai 

hauen inguruan emandako erantzunak jasotzen dira: legeak, arauak eta planak, 

administrazioen arteko koordinazioa eta eragileen sarea. 

b)Fernando Valladaresen aurkezpena 

c)Talde dinamikaren emaitzak 

